
 Jaargang 26:  Tweede Semester 2026: Koninkrykstyd 

    Die Kerk se Dak[ke] 
Hoe moet ons as Christene oor 

die Israeli-Palestynse 

  Konflik dink?  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 “PERS FEES”PERS FEES”PERS FEES”PERS FEES” 

Advertensies 

Moederderk se 

deelnames 

          Die dak van Moederkerk het gedurende die 

nat winters van 2023 en 2024 begin lek. By nadere 

ondersoek het dit geblyk dat die sementveselteëls 

op die dak poreus begin raak het en vervang moes 

word. Daarbenewens het die ikoniese eikeboom 

langs Moederkerk in Januarie 2025 tydens ’n 

stormwind omgewaai en wesenlike skade aan die 

dak en boonste muur aangerig. Tydelike herstel-

werk is gedurende die eerste helfte van 2025 

gedoen om verdere lekkasies te verhoed. 

       Dirk van Niekerk is vroeër vanjaar as projek-

bestuurder aangestel. Hy is die stigter van die 

konstruksiemaatskappy Niekebou en was die 

afgelope 14 jaar voorsitter van die NGK sinodale 

eiendomskommissie. Moederkerk is bevoorreg om 

‘n persoon met sy ervaring en statuur as projek-

bestuurder te hê. Daarbenewens is Gert de Wet van 

ARC Argitekte as argitek aangestel. Hy het 

insgelyks wye ervaring van die sensitiewe res-

tourasie van historiese geboue.  Daar word beplan 

om Spaanse teëls te gebruik, wat ingevoer sal moet 

word. Soortgelyke teëls is  dekades gelede op die 

dak van Moederkerk gebruik. Dalk sal sommige 

van die heel oudste lidmate hierdie teëls nog 

onthou.  

       Herstelwerk sal na verwagting in alle erns 

onmiddellik na die bouersvakansie in Januarie 2027 

begin. Eredienste sal nog steeds tot ongeveer die 

einde van Maart in Moederkerk  gehou word. 
Daarna sal eredienste vir ongeveer 2 maande na 

Kruiskerk verskuif terwyl Moederkerk aan die  
      [Vervolg op 2] 

    ŉ  Skrale drie jaar gelede het min mense 

Israel krities beskou. Hamas se inval in Israel op 7 

Oktober 2023 en die gebeure daarna het alles 

verander.  

       Die stryd tussen Israel en die Palestyne het aan 

die einde van die 19e eeu begin toe Theodor Herzl 

ŉ staat vir Europese Jode wou vestig. Naas Pales-

tina, het hy ook Argentinië en Uganda oorweeg. Dit 

was in wese ŉ politieke projek. Godsdiens het geen 

rol in Sionistiese nasionalisme gespeel nie.  

       Palestina, destyds onder Britse beheer, was ŉ 

land met uitvoerbedrywe waar Christene, Moslems, 

Jode, Druze en andere vreedsaam saamgewoon het. 

Herzl se plan is deur Groot Brittanje goedgekeur en 

die Europese immigrante het begin om grond op te 

koop. Sommige wou bloot inskakel by die Palestyn-

se samelewing, maar Herzl, Ben Gurion en andere 

wou van die begin af die hele Palestina besit.   

  Toe hulle propaganda nie die Palestyne 

oortuig nie, het intimidasie en gewapende aanvalle 

gevolg en op 14 Mei 1948 verklaar Ben Gurion die 

staat Israel op 78% van Palestina se grond Teen 

daardie tyd was ongeveer 530 Palestynse  dorpe,                                                                              

binne- en buitekante geverf word en die 

matte vervang word. 
 

Kerkhuis-dakprojek 

       Daar is onlangs vasgestel dat die 

grasdak van die Kerkhuis ook vervang 

sal moet word. Aangesien dit ook ‘n 

historiese gebou is, moet hierdie projek 

deur Erfenis Wes-Kaap en die Stellen-

bosch Munisipaliteit goedgekeur word. 

Na verwagting sal die nodige goed-

keuring voor die einde van Oktober 

vanjaar verkry word, sodat die grasdak 

reeds gedurende November vervang kan 

word. JNA Thatchers is alreeds as die 

kontrakteurs aangestel. 

Orrelprojek 

       Dis al vir geruime tyd duidelik dat 

nood-saaklike herstelwerk aan die orrel 

gedoen sal moet word. Daarbenewens is 

dit wenslik dat die orrel met behulp van 

die jongste tegnologie opgegradeer 

word. Hierdie projek sal aan die einde 

van die Moederkerk dakprojek van 

stapel gestuur word. Intussen jubel die 

orrel elke Sondag onder Zorada se 

bedrewe vingers. Sien elders in hierdie 

blad die program vir die Orrelweek 

tydens die Toyota Woordfees.  
 

Befondsing 

       Alhoewel ‘n tender nog nie vir die 

Moederkerk dakprojek toegeken is nie, 

beraam die bourekenaar dat die projek-

koste ongeveer R12.5 miljoen sal 

beloop. Die koste van die Kerkhuis se 

dakprojek is ongeveer R900 000, terwyl 

die orrelprojek na verwagting R800 000 

sal beloop. Die totale projekkoste is dus 

ongeveer R14.2 miljoen.       

Moederkerk het aan die begin van 2025 

‘n dakfonds geloods. Danksy ruim 

bydraes deur gemeentelede, sowel as ‘n 

aantal projekte soos die afgelope twee 

manne-aande, is die saldo  van die 

dakfonds tans ongeveer R2.7 miljoen. 

Dit sluit ook die surplusse op die ge-

meentelike begroting van die afgelope 

twee jaar in. Daarbenewens het die Het 

Jan Marais Nationale Fonds R2 miljoen 

bygedra. Die Rupert Historiese Huise-

Stigting het ook onderneem om ‘n ruim 

skenking te maak. Die balans sal uit die 

reserwefondse van die gemeente voor-

sien word. Gemeentelede is natuurlik 

welkom om verdere bydraes te maak. 
 

Samevatting 

       Ons is hoopvol dat hierdie drie 

projekte voor die middel van 2027 

voltooi sal wees sodat Moederkerk weer 

eens ‘n sieraad en geestelike tuiste vir 

die gemeente en die dorp sal wees. 

 

    Niel Krige 
                

  Voorsitter, Finanskomitee 

Hoofberig voortgesit 

 Voortgesit van bladsy 1. Sien ook onderaan bladsy 11  __________________________________________________________ 

Stellenbosch 

Moederkerk by die 

2026 Toyota Woordfees 

Van 3 tot 11 Oktober 2026 word 

Stellenbosch weer die kloppende hart 

van die Toyota Stellenbosch Woordfees 

— en soos in vorige jare speel die 

Moederkerk ‘n prominente rol in die 

feesprogram, veral op die gebied van 

klassieke musiek- en lewenstyl. Die 

kerk se pragtige Romantiese orrel, 

kleurglas-vensters en historiese ruimte 

maak dit een van die gewildste 

feesvenues vir intieme, musiekryke 

byeenkomste.  

ʼn Pers-fees! 

KYK UIT VIR DIE PERS 

Dwarsdeur hierdie blad plaas ons 

verskillende advertensies vir ’n héle 

reeks geestesverrykende  

Moederkerk-gebeure, 

Alles  in pers blokkies 

Die berigte is saamgestel deur  

Zorada Temmingh 

 

 dorpe, die meeste stedelike gebiede en feitlik alle banke en natuurlike hulpbronne in 

Sionistiese besit. Sowat 85% van die Palestyne was ontheem of vlugtelinge.  

       Israel se oorname van Palestina, met so min as moontlik mense, het nooit gestop nie.  

Tog was Christene se simpatie meestal by Israel.  

       Sommige glo aan ŉ eindtyd-teologie. Vir hulle is die Joodse staat die vervulling van 

Bybelse profesie en die onderdrukking van die Palestyne is deel van God se  wil. ŉ Mens 

wonder hoe hierdie Christene dié soort teologie aan die Palestynse Christene sou verduidelik.  

       Teologiese aansprake kan nie gebruik word om nasionalisme, onderdrukking, of 

eiendomsreg te regverdig nie. Die moderne staat Israel is nie die Bybelse Israel nie; die 

Israeli”s nie die Israeliete nie. Trouens, die meeste Israeliese Jode is nie Semities of 

godsdienstig nie en al hoe meer Jode kritiseer Israel openlik.  

       Die stryd tussen Israel en Palestina is ook nie ŉ “konflik” nie. Dis  ŉ doelbewuste, 

sistemiese onderdrukking in die vorm van settlaar-kolonialisme, besetting, apartheid en 

volksmoord. 

        Voor God is alle mense gelyk. Waar daar sistemiese onderdrukking is, moet dit reggestel 

word. Binne die Gereformeerde tradisie en die NG Kerk is die konsensus dat God se 

genadeverbond deur Christus uitgebou is na ál die nasies. Ons keuse is tussen onreg en 

geregtigheid; tussen waarheid en propaganda; tussen Christus se boodskap van inklusiewe 

menswaardigheid en diskriminasie.  

Daar is nog baie vrae, soos byvoorbeeld die volgende:  

Watter rol speel internasionale reg?  

Hoe verskil anti-Sionisme van anti-Semitisme?  

Hoe versoen ŉ mens geregverdigde simpatie met historiese Joodse lyding met kritiek  

  teen Israel?  

Wat behels die profetiese teologie en pleidooie van Palestynse Christene?  

Wat sê Suid-Afrikaanse kerke, die Wêreldgemeenskap van Gereformeerde Kerke en die               

Wêreldraad van Kerke oor die saak?   

  Om die geskiedenis, Bybelse interpretasies en die pad na ware geregtigheid en deernis            

   beter te verstaan, kom na gesprekke by die NG Kerk Welgelegen, 8 en 29 Oktober 

      Marthie se diep menslike onderhoude met 

Joodse Israeli’s en Suid-Afrikaners toon waar-

om hierdie krisis ons elkeen raak. Haar boek sal 

by die gesprek op 8 Oktober om 18:30 te koop 

gebied word.  Om die gesellige gratis geleent-

heid (met wyn of koeldrank) by te kan woon, 

skakel  021 886 5975 of scriba@stelwel.co.za.  

Die tweede gesrek is op 29 Oktober.          

Aktueel 2 



 

 

 
        Septembermaand is Dankfeesmaand in Moederkerk. 

Dan word elke lidmaat uitgenooi om dit biddend te oorweeg 

om ‘n spesiale jaarlikse bydrae te maak, bo en behalwe 

gereelde maandelikse bydraes. Dit stel Moederkerk in staat 

om voort te gaan om ‘n rivier van lewende water te wees – 

in ons gemeente, in ons gemeenskap en ver buite ons grense.  

      Verlede jaar was die jaarlikse bydrae-doelwit ’n uit-

dagende R3.8 miljoen. Danksy u ruimhartige bydraes is R4 

miljoen bygedra. Na deeglike oorweging het Moederkerk 

besluit om vanjaar ’n doelwit van R4 miljoen te stel. Dit 

verteenwoordig net meer as 25% van die kerk se totale 

begroting van ongeveer R15 miljoen.  

     Alhoewel Septembermaand tradisioneel dankfeesmaand 

is, is ons ervaring dat baie gemeentelede hul jaarlikse bydrae 

later gee – selfs tot aan die einde van Moederkerk se 

finansiële jaar in Februarie. Alle bydraes bly steeds baie 

welkom. 

      Moederkerk kan met groot dankbaarheid getuig dat die 

jaarlikse bydraedoelwit elke jaar oor die afgelope 20 jaar 

bereik is. Dit laat ‘n mens onwillekeurig dink aan die verhaal 

in Genesis 22 waar die Here vir Abraham opdrag gegee het 

om sy seun Isak op die berg Moria te offer. Toe Isak vir 

Abraham vra waar die offer dan is, was sy reaksie: “Die 

Here sal voorsien” – woorde wat oor die eeue heen by alle 

gelowiges resoneer. Ons almal by Moederkerk kan inder-

daad getuig dat die Here oor dekades heen wonderlik voor-

sien het, en ons vertrou Hom dat Hy inderdaad vanjaar weer 

sal voorsien. 

      Ek wil graag namens Moederkerk vir elkeen hartlik 

bedank vir jul volgehoue ruimhartige ondersteuning. Dankie 

vir klein bydraes, dankie vir groot bydraes, dankie vir 

ondersteuning van gereelde kerkgangers en dankie vir 

bydraes van diegene wat virtueel inskakel. Danksy jul 

bydraes was daar veral die afgelope paar jaar wonderlike 

groei in Moederkerk se bediening onder kinders, jongmense 

en families – binne die gemeente, maar ook in die gemeen-

skap deur die werk van Stellumthombo. 

      Ek wil graag elkeen versoek om dit biddend te oorweeg 

om vanjaar weer ‘n spesiale jaarlikse bydrae te maak sodat 

die rivier van lewende water bruisend kan vloei. 

      Niel  Krige, 

    Voorsitter, Finansbediening    

 DANKOFFER 

Tiendemaand is nog nie verby nie! 

Plaaslik: Moederkerk      
 Fees van die Woord:  

Moederkerk-eredienste 
 

Op 4 en 11 Oktober om 09:30 neem die 

Moederkerk graag deel aan die Woordfees met 

twee besondere eredienste. Om by die feestema 

— Hoog Tyd — aan te sluit, fokus die gemeente 

op die volheid van tyd en ruimte: 
 

4 Oktober — "Die volheid van Tyd."  

In die pleroma van tyd is die kernvraag: 

wanneer word tyd, hóóg tyd? Tyd is gewoonlik 

net chronologie — minute en dae. Maar soms 

gebeur iets anders: die tyd word ryp. Galasiërs 

4:4: "Toe die volheid van die tyd gekom het…" Die 

koor Viva Cantare, onder leiding van Xander 

Kritzinger, sluit by hierdie diens aan. 
 

11 Oktober — "Die volheid van Ruimte."  

In die pleroma van ruimte is die kernvraag: 

waarmee vul ons ruimte? Die Bybel begin met 

ruimte wat leeg is — "woes en leeg." Die hele 

Bybelse verhaal is eintlik hoe God ruimte vul: lig 

vul duisternis, lewe vul aarde, Gees vul mense. 

Kom luister hoe woord en musiek die 

Moederkerkruimte vul.  

Efesiërs 1:23: "Die volheid van Hom wat alles in 

almal vervul."               Z Temmingh 

Pizza  
Perfeksie 

Wat in 2025 begin het 

as Masandise se 

“Pizza Projek”, ’n 

uitdaging aan stu-

dente om elk die prys 

van ‘n pizza aan Ma-

sandise Studiehulp te 

skenk, met die idee 

“een pizza = sewe dae 

se  pap,” het in 2026 

uitgebrei na Die 

Groot Masandise 

Uitdaging” gerig aan 

Moederkerk se  

Internasionale  

Youtube gemeente.                       
      Dit is met groot 

dankbaarheid dat ons 

kan rapporteer dat 

beide die  Stellenbos-

sers én buitelandse 

skenkers besonder 

goed op die Groot Ma-

sandise Uitdaging ge-

reageer het. Donasies 

ter waarde van   

R68 491 is ontvang.    

          A. Schoombee 

O0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0 

Goeie Nuus aan alle Fronte! 

Internasionaal: Youtube 

 Aktueel 3  



Stellenbosch Voedingsaksie se 

visie is om mense in nood op ‘n 

menswaardige manier te voed 

ten einde hul lewenskwaliteit te 

verbeter. 

       Wat is menswaardigheid? 

Dit beteken dat elke mens 

inherent waarde het en met 

respek, eer en regverdigheid 

behandel moet word. Ook dat 

ons ander moet laat waardig voel 

ongeag hul velkleur, geslag, 

ouderdom of moeilike 

omstandig-hede.  

       Mattheus 7:12 “Alles wat 

julle wil hê dat die mense aan 

julle moet doen, moet julle ook 

aan hulle doen.” Die eerste 

gedagte dus as ons by SVA ‘n 

hulpuitroep vir kos ontvang, is 

om met deernis na elke versoek 

te luister. Ons verskaf dan hulp 

waar nodig volgens ons 

kapasiteit en deur behoeftige 

persone na ons voedingspunte te 

begelei.  Die nood is inderdaad 

groot, veral met die uitdagende 

leemtes op verskeie terreine in 

ons land.  

       By 60 voedingspunte ver-

sprei oor 15 gemeenskappe, 

voorsien SA weekliks 12 500+ 

gebalanseerde maaltye aan meer 

as 5 000 persone in die breër 

Stellenbosch. Baie van die meer 

as  4000 kinders wat ons bedien, 

het soms min of geen voeding 

tuis nie.  

       SVA bedien laekoste,  

ekonomiese maaltye by vele 

voedingspunte ná skool, wat 

terselfdertyd ook dien as plekke 

van gemeenskap, waar die 

behoeftiges ook ondersteuning 

en respek vir hul menswaar-

digheid ervaar.  

       Vrywilligers speel ‘n 

belangrike rol om hierdie werk 

volhoubaar te kan maak met 

hul betrokkenheid, toewyding 

en mede-menslikheid. Ons 

uitgebreide platform bied per 

geleentheid ook ruimte om in 

ander behoeftes te kan 

voorsien waarvan ons bewus 

word, alhoewel die fokus 

hoofsaaklik Voeding bly.   

       Elke ete wat gedeel word, 

lewer ‘n stille getuienis van die 

krag van omgee en die verskil 

wat ‘n georganiseerde, 

volgehoue poging ook bly 

maak.  

       Voedingsaksie vul steeds 

groot leemtes en dien steeds as 

stille getuienis van wat ‘n 

netwerk van omgee kan 

vermag. Nader ons gerus 

indien u wil help om ‘n verskil 

te maak.  

  Liesel Koen 

            Projekbestuurder 

 Voedingsaksie@telkomsa.net 

www.feeding-in-action

Jo-Marie Claassen 

021 883 2956  

jmc@adept.co,za 

Anna du Toit 

021 855 2223 

Marlene Cloete 

021 887 2104 

Irénée Heyns 

0834618564 

irenee@moederkerk.co.za 

Die armes is steeds met ons! 

Gemeenteblad Redaksie 

MOEDERKERK  

BY DIE 

WOORDFEES 
 5, 6, 7 Oktober 

Resonans-gespreksreeks 
 

Die Moederkerk bied al vir 

etlike jare ‘n gratis diskoers-

reeks met Johan van der 

Merwe as gespreksleier in 

die Netwerk24-

diskoerstent aan. Vanjaar 

se reeks word telkens om 

14:30 aangebied: 
 

 

5 Okt: WIE PRAAT NAMENS 
GOD? 

J vd M, Rudi Swanepoel, 
Heinz Winckler, Llewellyn 
MacMaster  
   Christelik Nasionalisme 
steek steeds soms kop uit. In 
die tagtigerjare het die kerk se 
profetiese stem hoogty gevier:, 
hetsy in die fundering van 
apartheid of in die opponering 
daarvan. Met die munisipale 
verkiesings op hande, is die 
vrag weer: Wie praat namens 
God? 
 
6 Okt: HOOG TYD DAT DIE 
WAARHEID OPSTAAN  
Herman Wassenaar, Cas  
Wepener, Vasti  Roodt, Stella 
Viljoen, J vd M 
   Is ons op pad na die einde 
van waarheid soos ons dit 
ken? KI en ”Deep-fakes” laat 
die grens tussen eg en vals 
vervaag. As iemand sê: “Ek is 
die Waarheid” kan ons Hom 
nog glo? 

 

7 Okt DIE GROOT STILTE 
Chris van den Berg, Elmarie 
van Huyssteen, Barnard  
Steyn,  J vd M 
   Is ons gedoem tot iso-
lasie?  Te midde van wêreld-
wye elektroniese verbindings 
vereensaam jonk en oud, ʼn 
werklike pandemie van alleen-
heid. Het die Kerk ʼn ant-
woord? 
 

Bywoning in die  
Netwerk24 Gesprekstent 
IS DEURGAANS GRATIS 

MAAR 
BESPREEK BY  

QUICKET 

 

STELLENBOSCH 

MOEDERKERK 

DROSTDYSTRAAT 2 

7600 STELLENBOSCH 

TEL: 021 883 3458 

FAKS: 021 886 4041 

kantoor@moederkerk.co.za 

www.moederkerk.co.za 

  Bedieninge 5 



 

 

 

 

 

  

 

 

Gemeenteblad Aktueel 5 

          Cloetesville, Stellenbosch – dit klink skielik, as die 

name van die voorstad en dorp so sáám genoem word, asof 

dit net twee kilometers van mekaar verwyderd is, asof die 

twee gemeenskappe verskillende wêrelde verteenwoordig.  

Stellenbosch, wêreldbekend as universiteitsdorp en toeriste-

aantreklikheid met geilgroen wynlande – en Cloetesville, 

wat gebuk gaan onder ‘n daaglikse vloedgolf van bende-

geweld, oor-en-weer-skietery, selfs helder oordag, en ‘n 

diepgewortelde vrees.  Dis asof die ganse gemeenskap 

gevange gehou word, wagtend op die volgende sarsie skote. 

       Alle pogings— polities, kultureel, op sportgebied, 

ekonomies, sosiaal, geestelik, selfs ook kerklik—om hierdie 

gemeenskappe met mekaar te versoen, mekaar met begrip en 

respek, met deernis en geduld en liefde te bejeën, blyk 

onvoldoende en vergesog te wees.  

        Die deursnee-Stellenbosser word met agterdog en vrees 

vervul by die aanhoor van die naam “Cloetesville”.  Geweld, 

moord en doodslag het die norm geword vir dié vuisvoos 

gemeenskap.   

         Die deursnee-Cloetesviller staan met trots en 

dapperheid hierdie hartseer verhaal van ons sestig jaar oue 

gemeenskap teë.  Ons veg verbete en in diepe geloof en 

afwagting op ‘n beter bedeling, op goeie nuus, op uitkoms, 

op vrede.  Ons wil nie minagtend op neergesien word nie, 

ons wil uitstaan en met trots ons dorp verteenwoordig:  

polities, kultureel, op sportgebied, ekonomies en ook 

geestelik. 

       Ons besef egter maar alte goed dat die begin van hierdie 

opstaanstryd by onsself ontspruit – dat ons ons eie lot in ons 

eie hande het.  Daarom is ons hier. Daarom bly ons glo; 

daarom heers daar ook onder ons vrede, liefde, 

samehorigheid – tussen dié wat hoopvol uitsien na ‘n dag 

van vrede – wanneer ons kinders met vrymoedigheid en 

huppelend skool en crèche toe kan stap; waar ouers sonder 

sorg in taxi”s kan klim om te gaan verdien en “dorp” toe te 

kan gaan om te gaan koop; wanneer gelowiges in vrede 

kerkbyeenkomste kan bywoon sonder om te wonder of hulle 

weer veilig tuis gaan aankom. 

       Om dit te kan bereik, of selfs net daaroor te dróóm, is 

vir ons as Cloetesville-gemeenskap ‘n ideaal wat ons in 

geloof en gebed nastreef – ons probeer om so “normaal” as 

moontlik voort te gaan met ons daaglikse bestaan. Ons is, en 

wil ook, te midde van ons omstandighede, sorgvry, veilig en 

vergenoegd lewe … ons wil léwe … maar ons weet alleen is 

dit vir ons as gemeenskap feitlik onmoontlik.   

        Ons het ons dorp nodig – ons het Stellenbósch nodig.  

Geweld, en, by name, bendegeweld, is besig om ons mense 

te vernietig, ons drome te ruïneer, ons pogings te laat 

misluk, en ons moedeloos en verslae te laat.  Ons het nodig 

dat ons oor verskillende grense heen dringender en dieper 

kyk na hoe ons mekaar kan ondersteun:  skole, geloofs-

gemeenskappe, besighede, politici, nieregeringsorgani-

sasies, staatsdepartemente, sportklubs – álmal. 

       Ons innige dank en waardering aan diegene wat, te 

midde van vrees, steeds uitreik – wat saam met ons bly glo 

en bly hoop.  Saam kan ons ‘n groot impak op die toekoms 

van ons dorp maak;  ons, wat uit die as uit opstaan – en julle, 

wat sáám met ons, “ons” word, en sy-aan-sy vorentoe stap.     

       Bid saam met ons vir vrede in Cloetsville! Julle is 

ons broers en susters in Christus! 

  

Geweld in ons dorp? 

 
 

      Ds. Clive Jacobs, Emeritusleraar:   
                                VGK STELLENBOSCH,  
               CLOETESVILLE 



Vele voorheen  

benadeelde 

Stellenbosse 

jongmense het 

hulle opvoeding 

en werkgeleenthede te danke aan dr Audrey 

(Halloran) van Wijk, ‘n Australiese 

sendingdokter en later Stellenbosse 

predikantsvrou, wat haar lewe aan Afrika in 

diens van haar Meester  gewy het.  

Alles het in ongeveer 2004 begin toe 

Audrey as afgetrede dokter  by die Klapmuts 

munisipale kliniek gaan uithelp het. Sy het 

ontdek dat baie ouers van hoërskoolleerders 

nie die klein skoolgeldjie kon bekostig nie. 

Dit het dan beteken skole het die leerders se 

rapporte teruggehou totdat die ouers kon 

verduidelik hoekom hulle nie betaal het nie. 

Dit was vernederend vir ouers, veral by 

Kayamandi Senior Sekondêr. 

  Dié dokter het toe ’n aantal medelid-

mate byeengeroep (waarvan ek een was) en 

voorgestel dat ons ’n beursfonds stig om die 

R250 jaarlikse fooi vir sowat 30 leerders te 

kan dek. Na slegs enkele afkondigings, het 

die geld begin instroom, en ons kon daardie 

jaar sowat 50 kinders se skoolgeld help 

betaal. 

 Maar toe kom Audrey agter dat 

suksesvolle matrikulante nie kon bekostig 

om verder te leer nie en die Beursfonds het 

verder tot by na-skoolse opleiding uitgebrei. 

Aanvanklik was sy ál mentor wat die nuwe 

studente bygestaan het, maar mettertyd het 

sy medegelowiges genooi om elk een of 

meer van hierdie eerstegenerasie tersiêre  

studente onder ons vlerk te neem. 

 Dit was gou duidelik dat die mentering 

byna méér waardevol was as die geldjies 

wat ons kon bysit. Eerstegenerasiestudente 

weet baie dinge nie, en kort hulp om die 

universiteitslewe suksesvol te kan hanteer. 

Audrey was altyd baie gesteld daarop dat 

mentors huisbesoek doen. Self het sy 

onverskrokke tussen plakkershutte in 

Kayamandi inbeweeg om haar vooglinge in 

hulle omgewing as vriende te besoek.  

Audrey wou nooit aandag op haarself 

vestig nie en het metteryd die  bestuur van 

die liefdadigheid aan ander oorgegee. Sy het 

ook nooit, so het sy gesê, getel of opgeskryf 

hoeveel sulke jong Kayamandi-vriende sy 

het nie—alle eer moes aan haar Meester 

gaan, en sy het haar jong vriende ook aan 

Hom voorgestel.  

Eers toe sy reeds oor die 90 was,  het 

Audrey nie meer nuwe vooglinge ingeneem 

nie en het sy oorgegaan tot biddende lid-

maatskap van Masandise Studiehulp. Hier-

die naam beteken “Laat ons help groei!” 

Dít het Audrey ruim gedoen. Daar is ’n 

ongetelde aantal jongmense wat van Audrey 

se hulp in hulle groeiproses kan getuig. 

Verskeie van die Masandise mentors sal 

dieselfde van Audrey se leiding in die men-

teringsproses kan getuig.   Alle eer aan God! 

 

Geskryf deurJMC namens die Masandise 

Studiehulp Bestuur in Junie 2025. 

 Hoe het Masandise Studiehulp ontstaan? 
 In Memoriam Dr Audrey (Halloran) van Wijk (29.1.1928—26-5-2025) 

   Moederkerk-orrelweek 
 

Die jaarlikse Moederkerk-orrelweek, wat van 5 tot 9 Oktober, 

elke middag om 13:15 tot 13:45, aangebied word, het vanjaar ‘n 

feestelike tema: marse en danse, onder die titel "Hoog tyd vir 

hoogtrap." Elke program bevat minstens twee marse vir orrel, 

tesame met danse — veral dié wat hoogtrap-bewegings vereis. 

Die Moederkerk-orrel word ten volle ten toon gestel, van 

kragtige, vol registrasies tot fyner klankkleure, terwyl nabybeelde 

van elke orrelis se hande en voete regstreeks op skerms in die 

kerk vertoon word. Die orreliste wat vanjaar optree, kom van 

Stellenbosch, Kaapstad en Pretoria: 

 Arnold Miller — orrelis van die Nuwe Apostoliese Kerk De 

Kuilen. Opwindende 19de-eeuse marse van Jacques Nicolas 

Lemmens en Alexandre Guilmant, saam met ‘n 20ste-eeuse 

mars van William Matthias, word gebalanseer deur ‘n 

rustige Cantilena van Josef Rheinberger en ‘n vrolike Bach-

triosonate. 

 Winand Grundling — orrelis van die NG Kerk 

Stellenbosch-Welgelegen. Drie bekende en indrukwekkende 

marse word gehoor (Bruce Steane, Alexandre Guilmant en 

René-Louis Becker), afgewissel met ‘n Bach-fuga in die styl 

van ‘n prettige Gigue, en een van Grundling se eie 

koraalbewerkings (“Alle Volke, klap jul Hande”) 

 Mario Nell — orrelis van die Toringkerk in die Paarl en 

orreldosent aan die Konservatorium op Stellenbosch. 

Triomfanteike marse uit die Franse orreltradisie (Alfred 

Lefébure-Wély en Thèodore Dubois) word gekontrasteer 

met ‘n grootse Passacaglia (Handel) en ‘n rustige Berceuse 

(Alexandre Guilmant). 

 

 

 Rooi4 Orrelduo: Isabelle van Rensburg en Andrea 

Kaiser-Mitas — beide is konsertorreliste en het reeds as 

individue tydens die Orrelweek opgetree. Hulle bied 

marsduette van drie Amerikaanse komponiste aan (Charles 

Callahan, Phil B Perry en Martin Ellis), asook ‘n danssuite 

van die SA komponis Jacobus Kloppers. Verder debuteer 

hulle ook ‘n werk vir vier voete, spesiaal deur Edwin Mitas 

vir hulle geskryf. Andrea is verbonde aan die Universiteit 

van Pretoria en Isabelle is orrelis van Universiteitsoord, 

Pretoria. 

 Zorada Temmingh — Zorada se 40ste jaar as orrelis van 

die Moederkerk word gevier met marse uit die verlede en 

hede. Sy herroep twee marse uit haar CDs (“Vader, Seun, 

Heil’ge Gees” en “Abide with me”), en doen nuwe 

improvisasies op Halleluja-liedere: vanaf “...Die ou, ou 

tyding” tot “Voorwaarts...” Sy sluit af met ‘n vars 

improvisasie op ‘n versoek uit die gehoor. Zorada is sedert 

2015 die vervaardiger van die Orrelweek . 

 

Hoe speel die orrel (sit-sit so)? 
 

Op 5, 6, 7 en 8 Oktober om 12:15 (45 minute) bied 

Zorada ’n toeganklike, begeleide verduideliking aan oor 

hoe en waar die klanke van die orrel vandaan kom. 

Meganiese, pneumatiese, elektriese, of digitale 

instrument? Praat, sing of skree ‘n orrelpyp — en watter 

pyp maak watter klank? Zorada gesels en wys hoe die 

orrel werk. 

     Verslag deur Zorada 

Manne-Aand 2026  
 

Moederkerk se  jongmanne  (en 

sekerlik ook ʼn héle paar ouer 

manne het op 9 Septemnber 

2026 weer gesellig vendusie 

gehou en het daardie 

Woensdagaand weer heerlik  in 

die Hofmeyrsaal saamgekuier. 

Hierdie keer het die fondse wat 

geïn is, voortgegaan om die 

Dakfonds te laat groei. 

Baie dankie aan almal wat daar 

was en gehelp het om van die 

aand ’n reusesukses te maak.  

’n Spesiale woord van dank aan 

Marianne Botha en Ilana Kilian 

wat uit hul pad gegaan het met 

al die reëlings wat getref moes 

word. Hulle het soos altyd al die 

toue bymekaar gehou .         

    Redakteur. 

Uit die Manne-aande Argief: 24 Augustus 2023 
Onderwysers sê altyd daar is net drie basiese opvoedingsbeginsels en dit is: herhaling, herhaling, herhaling. As ek 

die Manneaand moet opsom, sou ek dit met drie woorde wil doen: gesindheid, gesindheid, gesindheid. 

 

 Van die begin af is ons diep dankbaar vir elkeen se gesindheid:  

 Die beplanningspan (bestaande uit agent 008 en agent 009). Woorde ontbreek om hulle gesindheid te 

beskryf. En Agent 007? Hy kan gaan slaap! 

 Andre en Elizabeth (die kosspan). Ons soek nog iemand wat hierdie mense se gesindheid teenoor ons kan 

verbeter. Die enigste ding wat beter as hulle gesindheid is, is die kos wat hulle maak. 

 Studente-kelners: Absoluut puik en die duidelikste plek waar hulle gesindheid sigbaar getoon is, was toe 

hulle help opruim het en dit totdat alles klaar was. 

 Wynmakers: Die oop harte vir die skenk van gratis wynlotte en vir die tafelwyn. Sonder julle kan ons nie so 

‘n aand hou nie. Julle is ons ruggraat en maak die drome wat ons vir die gemeente het,waar. 

 Bo en behalwe die wynlotte is daar ook ander lotskenkers: julle bydrae kom voeg altyd die speserye by wat 

van die aand ‘n reusesukses maak. 

 Gaste: Dankie vir elke individu en groep wat ’n “belegging” gemaak het in die koninkryk, deur om ‘n lot te 

koop, of om ‘n bydrae te maak. 

 Oom Tiny Neethling (die afslaer). Om saam met oom Tiny voor elke manneaand te bid ,weerspieël  ‘n 

gesindheid wat saam met almal getuig:  
 

Hierdie aand was tot eer van God! 

 

Manneaand 2023 was ’n weerkaatsing van Filippense 2:5: “Dieselfde gesindheid moet in julle wees 

wat daar ook in Christus Jesus was.” 



S 

     STOEPSTORIE 

 ’n  1945 Plaaskuier 
 

      Kimberley, Augustus 1945. Die oorlog is verby en 

my pa kom na vyf jaar huis toe. Hy koop ’n klein Opel 

Kadet en in Desember ry ons Klein-Karoo toe sodat hy 

sy ma kan gaan groet. Dis ver en warm en ons kan nie 

die vensters oopmaak nie, want dis ‘n gruispad en stof 

sal inwarrel. Die kordate Kadetjie takel walletjie op 

walletjie van die sinkplaatpad en met die afdaal, voel dit 

asof my binnegoed bollemakiesie slaan. 

        Uiteindelik maak my pa Eensaam se plaashek oop. 

Sy voete staan vir die eerste keer in jare op sy 

geboortegrond. Ons hou voor die afgewitte plaashuis stil. 

Geen stoep of blomtuin nie, net peperbome langsaan. Die 

trane vloei by die weersiens. 

      Daar is ’n waenhuis, ’n kleinhuisie en ’n koelkamer 

met houtskoolwande. Ook ’n windpomp, ’n sementdam 

en ’n gronddam met helder water. Ek stap lekker deur 

die water totdat my pa roep: “Pasop dat die krappe nie 

jou groottoon gryp nie!”  Woerts is ek uit die water! 

       Ek mag die slinger van  die roomafskeier in die 

 kombuis draai en verwonder my aan die stroompie room  

wat by die dun pypie en die dikker stroom melk wat by 

die dikker pyp uitstroom. Op ’n tafeltjie langsaan staan  

’n emmer brakkerige drinkwater en ’n paar blikbekers.     

       Die skadu’s teen die muur wanneer die lamp met 

aandete aangesteek word, betower my. Ons smul aan die 

varsgebakte plaasbrood met geel plaasbotter en 

vyekonfyt en die oorskiet bokvleis van die middagete. 

      Na ’n ontbyt van mieliepap met suiker en botter-

klonte en melk sit my ouma en my ma in die koelte van 

’n peperboom en perskes skil. In die boord ’n entjie van 

die huis af is daar amandels en die soetste perskes, appel-

kose en vye. Elke jaar nadat die vrugte gedroog is, kry 

ons ’n suikersakkie droë vrugte en amandels per trein. 

        Die lekkerste lekker is om laatmiddag vir die 

hansbokkie sy bottel melk te gee. Ek kry ook ’n groot 

gouestroopblik met mielies om vir die pluimvee uit te 

strooi. Van skrik laat val ek die blik op die grond 

wanneer ’n gans my aan my maagvel gryp. My pa wys 

my hoe jy ’n kalkoen doodstil kan laat sit as jy ’n sirkel 

met ’n stok rondom hom trek. 

     Die kuier is té gou verby. Ouma staan voor die deur 

en wuif wanneer ons wegry. Ons sou haar nooit weer in 

lewende lywe sien nie.   Annette Strauss 

 

 

  HOU DONDERDAGAANDE OOP! 

  Werkende Jong         

  mense woeker!  

      Op verskillende plekke in die wêreld 

word daar tans met belangstelling kennis 

geneem van jong volwassenes se hernieude 

belangstelling in geloof en kerklike 

gemeenskap. Ook hier by ons is dit 

opmerklik dat al hoe meer jongmense, en 

veral jong volwassenes, op Sondae ons 

eredienste bywoon. Dit is ‘n beweging wat 

ons met groot dankbaarheid raaksien en 

wat ook in die Jong Volwassene-bediening 

sigbaar word. 

      Op ‘n Donderdagaand kom jong 

werkendes van dwarsoor Stellenbosch by 

JV Grootgroep om ‘n tafel bymekaar. Ons 

lees die teks vir die komende Sondag, 

gesels daaroor en bid saam. Dit is ’n 

eenvoudige ritme waarin daar oor tyd iets 

kosbaars gebeur. Mense leer mekaar ken, 

deel iets van hulle lewens en ontdek hoe 

geloof ook in die gewone week gestalte 

kry. 

      Daar is ook kleiner groepe wat deur die 

week bymekaarkom en ruimte maak vir 

dieper gesprek en saamwees. En natuurlik 

kuier ons ook! Soms is dit 

pizza by Spice Route, soms 

koffie ná kerk, en soms bloot 

’n geleentheid   om saam te eet 

en lekker te gsels.| 

      In ’n wêreld waarin soveel 

van ons lewe toenemend 

aanlyn en op ‘n afstand 

gebeur, is daar iets besonders 

daaraan om fisies rondom ‘n 

tafel te sit. Dis ’n vreugde om 

saam te eet, saam te lag, 

mekaar se stories te hoor en 

stadigaan name en gesigte te 

leer ken. 

       En dan gebeur iets moois op ’n  

Sondagoggend: jy stap by die erediens in 

en die mense rondom jou is nie meer 

vreemdelinge nie. Jy ken hulle. Jy het saam 

met hulle geëet, gebid en gelag. Só begin ’n 

gemeente al hoe meer soos ’n gemeenskap 

voel.     Angelique Havenga. 

Kleurglasvensters van die Moederkerk 
 

Op 4 Oktober (11:30), 7 Oktober (09:00) en 11 Oktober (11:30) (60 minute) 

neem Zorada besoekers op ‘n begeleide toer deur die kerk se pragtige 

kleurglasvensters. Die vensters is kunswerke ryk aan simbole, en Zorada se 

nuwe blik op daardie simboliek ontsluit verrassende interpretasiemoont-

likhede — veel meer as dié wat opgeteken is sedert die eerste vensters se 

installering ongeveer 50 jaar gelede. Besoekers stap saam van venster tot 

venster en ontdek ’n diepte van betekenis en inspirasie. 

Eerste Lig    
 

Op 6, 8 en 9 Oktober om 06:30 (45 minute, gratis) 

bied die Moederkerk ’n vroegoggend-ruimte vir 

stilword onder strelende orrelmusiek, terwyl die 

eerste lig deur die kerk se kleurglasvensters val. 

Besoekers kan ’n kersie aansteek vir ’n geliefde of ’n 

gedagte. Op Vrydag 9 Oktober word ook Nagmaal 

bedien, en die koffiestalletjie is elke oggend oop. 

It is hard to believe that we have been serv-

ing the international community here in 

Stellenbosch for four years now! Time flies 

and 2026 is proving to be just as busy. So 

far, we have welcomed students, workers, 

and families representing 20 different na-

tions from across Africa, Europe, North and 

South America.  

       Some highlights up to this point in-

clude being a keynote speaker at a recent 

workshop for Stellenbosch University”s 

African student leadership organization, 

AMANI, as well as hosting 70 students, 

artists, and local church leaders for “The 

Wonder of Worship” conference at Kruis-

kerk.  We began a postgraduate fellow-

ship group for international students to 

find community, fellowship feedback, and 

prayer in the midst of their studies and 

research. And we continue both our Bible 

study at Weidenhof House and our leader-

ship training initiatives, with four students 

from Angola and Malawi participating in 

our most recent course, “Caring for God”s 

People.”  

       We are grateful for the growth God has 

brought to the international ministry, from 

25 people in 2023 to nearly 50 now. We’re 

looking forward to beginning our next lead-

ership course in September on “Christian 

Stewardship,” hosting a men”s retreat in 

October, as well outings to Brummer Park 

for a picnic and Coetzenburg for a hike. 

       This year has also proven 

busy for our family. Karina (9 yrs) 

is in Grade 3 and Makena is in her 

last year at Steggies Kleuterskool. 

She recently celebrated her fifth 

birthday on 19 August. Christina 

continues to extend hospitality to 

women in the church (including a 

Ethiopian food night earlier this 

year) and leads a Bible study on 

Thursdays. She recently began 

doing paralegal work remotely for her 

brother in the US. Since our last update, we 

travelled to the United States to share about 

our work here with supporting churches and 

spend time with family, as well as to 

Uganda for a conference with colleagues 

serving in church planting, theological edu-

cation, and community development across 

Southeastern Africa. During our time there, 

we also had the privilege of visiting several 

former members of the international minis-

try now living in Kampala.  

       Thank you all for your prayer and sup-

port of our ministry. If you’d like more 

regular updates, please send me an email 

(pastor.helfers@gmail.com). You are al-

ways welcome to join us on a Sunday 

morning at 10:00 at the Khaya!  

 Tyler and Christine Helfers 

 International Student Fellowhip 

   FANS: Friends of all Nations 
 Pastor Tyler Helfers reports 

Parish Magazine Ministries  p.9 

 

Pictures, from top, down: 

The Helfers family; The Post-grad Fellowship; 

An international meal; the Ethiopian Women”s 

group; Below: Sunday worship 

      Op ’n Sondagaand kan Kruiskerk ’n groot plek wees, met baie 

gesigte en stemme wat saam sing, luister en aanbid. Maar deur die 

week word die kerk op allerhande plekke in Stellenbosch kleiner 

wanneer studente in koshuiskamers en woonstelle rondom ‘n 

Bybel bymekaarkom. 

 

       Hier word verder gesels oor die teks van Sondag, vrae gevra 

en iets van die lewe met mekaar gedeel. Daar word saam gedink 

oor wat geloof te midde van ‘n gewone week op kampus, in ‘n 

koshuis of woonstel, tussen klasse, vriendskappe en alles wat die 

studentelewe vol maak, beteken. En daar word saam gebid. 

 

      Elke Dinsdagoggend om 07:00 kom studente ook by 

Grootgroep bymekaar om die week se teks saam te lees en daaroor 

te gesels voordat die dag behoorlik begin. Grootgroep vorm deel 

van dieselfde ritme van saam lees, luister en geloof beoefen wat 

deur die week in die kleiner groepe voortgaan. 

 

       Agter hierdie kleingroepe staan ’n besondere groep studente 

wat bereid is om week ná week leiding te neem en vir ander 

ruimte te skep. Aan die begin van elke jaar bied ons daarom  

 Kruiskerk Kleingroepe 

Kerkwees – ook in die 

kleine 

opleidingsgeleent-

hede vir klein-

groepleiers aan. 

Renier van 

Schalkwyk en 

Anke Liebenberg 

dien as ons 

kleingroepkoördi-

neerders en help 

om, saam met my, 

hierdie netwerk 

van groepe te 

koördineer, begelei 

en ondersteun. 

      Tussen die baie 

mense van ’n 

Sondagaand het 

ons ook kleiner 

ruimtes nodig waar 

mense mekaar se 

name en stories 

leer ken en saam 

deur die lewe en 

geloofsvrae kan 

stap. Dít is die 

geskenk van klein-

groepe: dat ’n groot 

gemeente deur die 

week klein genoeg 

word om gemeen-

skap te vorm. 

 

Angelique 

Havenga 

0710896769 

 Transkei Werkersaksie (TWA) is Kruiskerk se 

oudste studente-uitreik. Sedert die laat 1950”s reis 

studente elke Junie-Julie-wintervakansie na Can-

zibe, ’n klein dorpie in die hart van die Oos-Kaap. 

Hier werk die span hand aan hand met 25:40, ’n 

geregistreerde niewinsgewende organisasie, om 

kwesbare kinders met die liefde en hoop van 

Christus te ontmoet. 

Vanjaar het 25 studente weer hulle bekende 

omgewing verruil vir die geleentheid om te dien. 

’n  Besonderse fokus was die mense van Canzibe 

self: om in hulle Xhosa-kultuur, taal en leefwyse 

te deel. Deur saam sokker en netbal te speel, huis-

besoeke af te lê en om saam aan tafel te sit, is ons 

opnuut herinner dat taal- en kultuurverskille ons 

nie werklik van mekaar hoef te skei nie. 

TWA bestaan uit ʼn kinderbedieningspan en ’n 

bouspan.       

        Die kinderbediening het weer ’n winterskool 

aangebied waar kinders kon speel, leer en lag. Met 

die reënboog as tema het elke kleur ’n eienskap 

van God se karakter verteenwoordig. Die program 

het ook op Wiskunde- en Engels-vaardighede en 

kreatiewe aktiwiteite gefokus, met natuurlik baie 

speel en dans. 

 

TRANSKEI WERKERSAKSIE 

67 Jaar van diens, liefde, pret en toewyding 

  Die bouspan fokus op die praktiese 

behoeftes van die gemeenskap en het van-

jaar behoorlik hande uit die mou gesteek. 

Hulle het sementvloere in die nuwe 

klaskamers gelê en die nodige  herstelwerk daar gedoen. By die vaardigheidsen-

trum het die span ’n nuwe hek aangebring en die dakkappe toegemaak, asook ’n 

fontein oopgegrawe wat in die toekoms water aan die kerkhuis sal voorsien.  

Die kern van TWA bly eenvoudig: om met harte én hande te dien.  

   

 

  

Onder leiding van Wikus en Carina van der Walt het TWA 2026 vir die 67ste 

keer gewys dat, wanneer ons bereid is om te gaan, te dien en werklik mense te 

ontmoet, daar aan beide kante diep spore getrap word. 

        Carina Coetzee 

Links  en bo:  Herstelwerk by die  

             vaardigheidsentrum 

TWA-toerleiers 2026 

Sementvloer wat gelê word 

Ons maak ons los van wat agter is en strek ons uit na voor. Dis die 

woorde van ons Atlete-lied wat soveel betekenis dra. Vanjaar het ons 

spesifiek gefokus op stories. Elke spanlid het opgedaag met sy of haar 

eie  storie.  Daar is baie stories vertel en baie stories ontvang op ons 

reis van Saldanhabaai tot 

in Hartenbos. Stories wat so baie beteken het, nie net vir die span nie, maar ook vir die 

mense wat ons langs die pad ontmoet het.  

      Die atlete kon tot eer van die Here draf, op vroeë, koue oggende onder die sterre, terwyl 

die sangspan in die gemeentes wat ons besoek het, die Here se naam in lofprysing en aan-

bidding groot gemaak het. Ons persoonlike werkers met hul dienende hande het weer die 

span geestelik en fisies ondersteun. Dit alles is deel van die storie wat geskryf is en nou 

vertel word om van God se groot genade te getuig. 

      Tydens ons reis op die Karoo-stofpaaie, is elkeen uitgedaag en uitgenooi om die reis 

saam te hardloop. Dit was ’n groot voorreg om deel van hierdie Atlete-vir-Christus-wedloop 

van 2026 te kon wees. Ons het 

dorpies en mense ontdek en leer ken, en in die eenvoud van ons toerlewe, in 

die hardloop, sing en gesels het ons iets van God se vrede én van onsself 

ontdek.  

       Ons was in ouetehuise, tronke, ons het in die strate ingevaar by dorpies, 

Bybels uitgedeel en orals waar ons gegaan het, het ons die krag van God 

ervaar. In die teenspoed en die 

voorspoed. Selfs al sou ons waentjie 

(Hettie) breek, en atlete beserings 

opdoen, die koue Sutherland-lug van 

ons sangspan se stemme kom eis, in 

alles was Hy getrou. Die doel van dit 

alles: Aan Hom Ons Eer. 

       Nou is Atlete vir Christus deel van 

ons elkeen se getuienis, asook deel van die lewens van mense langs die pad. Dit was ‘n groot 

voorreg om die liefde en gasvryheid van elke gemeente te ervaar: ‘n heerlike bord kos, ‘n bedjie 

om in te slaap en die liefde waarmee hulle ons weer na die volgende, en die volgende, en die 

volgende gemeentes uitgestuur het. Ons kan getuig dat Jesus se liefde met elke tree sigbaar was, 

van die ouetehuise, tronke, elke kind langs die pad en ook die omhelsende hande van ons 

gasouers.       

      Van ons eerste naweek in Saldanhabaai, tot in Hartenbos, het God getrou gebly en vir elke 

een sy genade en liefde kom wys. Atlete vir Christus 

het ou stories in ons geheues kom herroep en vir 

sommige van ons weer die weg gebaan om stories te 

herskryf en te gaan oorvertel. Ons strek ons nou uit na 

voor om verder te hardloop en steeds van God se 

liefde te getuig.       Aan Hom Ons Eer! 

Atlete vir Christus 

se 2026 tog 

   AHOE 

Berig deur Karla Rossouw en Leilani van Niekerk (spanlede) 

       Wat is die Lesotho Hoop Projek? Dit is 

om saam met ander gelowiges te gaan stilraak 

sonder enige wêreldse afleidings, om jou eie 

geloof te gaan ontdek, bou, ontleed, belangrike 

vrae te vra en ‘n gemeenskap te gaan bou 

saam met vriende wat familie sal word.  

       Tussen al die wonderlike herinneringe en 

Bybelstudiesessies is daar darem ook hard 

gewerk by Growing Nations. Mielieland op 

mielieland is met die hand geoes, herstelwerk 

is gedoen en, tot die frustrasie van die dames, 

is daar nuwe “bunkbeds” in hulle slaapkamer 

gebou om die slaapgeriewe in die ou 

missionhuis nuwe lewe te gee.  

      Met so ‘n pragtige uitsig oor die berge en 

almal se samewerking, het vanjaar se span 

besonder baie reggekry. 

       In ons samelewing is tyd so waardevol. 

Om jou tyd te gaan opoffer vir die Here en vir 

van Sy kinders in Lesotho gee jou nie net ’n 

nuwe perspektief op die lewe nie. Dit gee jou 

‘n gevoel van vervulling saam met ‘n nuwe lus 

om die Here se liefde met ander te gaan deel.  

      Ons deel graag van ons spanlede se 

ervarings, want hulle het hulle indrukke van 

vanjaar se uitreik so mooi opgesom:         

      “Nooit het ek gedink ek sal die koue wat 

die berge vasgevang het, mis nie, nooit het ek 

gedink my trane van geluk sal deel vorm van 

die riviere in Lesotho nie, nooit het ek ooit die 

Here se liefde verstaan soos hier nie.”         

      “Wat ’n voorreg om die Here te mag ken 

deur mekaar, deur die drukkies en skaterlag 

van ‘n kind, en deur die natuur wat sing van 

Sy glorie.”.      

      “Sjoe, dat ‘n plek so baie vir ‘n mens kan 

beteken. Dit is die mooiste plek op aarde, maar 

nie ’n “mooi”wat mens kan vasvang nie. Dis 

’n mengsel van so baie vreugde, oor-

weldigende vrede, oneindige liefde en dan: die 

mooi berge, natuurlik!”  

       Dit is soms moeilik om die grootheid te 

kan omskryf, en net te kan opsom hoe 

betekenisvol so ’n uitreik saam met die 

spanlede, mense in Lesotho en oom August 

(Basson) kan wees. Lesotho Hoop Projek sal 

vir ewig ’n baie spesiale plekkie in almal wat 

al daar was, se harte hê! 

 
Die Lesotho Hoop Projek 

Berig deur Jurie Pienaar 

 Die Stellumthombo Leesprojek 

werk al etlike jare daaraan om leerders 

in ons omliggende gemeenskappe se 

liefde vir lees en hulgeletterdheidsvaar-

dighede te laat groei. Die projek is spesi-

fiek gemik op kinders wat ‘n agterstand 

in geletterdheid ervaar, en daar word 

tans by Laerskole Devonvallei, Idas-

vallei, sowel as die Aitsa!-nasorgsen-

trum in Kylemore gewerk. 

        Twee keer per week kry elke leerder  

minute se een-tot-een-aandag van ’n vrywil-

liger wat konsekwent met dieselfde twee 

kinders deur die jaar werk. Die fokus is op 

kinders wat ’n agterstand in geletterdheid 

beleef en  poog om struktuur in kinders se 

lewens te skep en ruimte te maak om by elke 

kind se eie uitdagings uit te kom. Die sessies 

is prakties en speels: van kleiwerk en letter-

vorming tot sandskryf, bal- en klimspelet-

jies wat fyn, growwe en sintuiglike moto-

riese ontwikkeling stimuleer. 

       ’n Hoogtepunt vanjaar was die jaarlikse  

 besoek aan die Oude Leeskamer, waar al 

ons graad R- en graad 1-leerders die Vet-

plantfeetjie-uitstalling kon geniet. Die leer-

ders het saam gelees, nuwe stories ontdek en 

aan interaktiewe speletjies deelgeneem, ’n 

ervaring wat hul liefde vir lees sigbaar 

verder aangewakker het. Ons is baie dank-

baar vir die Oude Leeskamer wat ons elke 

jaar so hartlik verwelkom. 

       Met hierdie stewige grondslag kyk die 

Leesprojek reeds vorentoe: ons is opge-

wonde om vroeg in 2027 na nuwe skole uit 

te brei, sodat nog meer kinders in ons om-

gewing die geleentheid kan kry om deur lees 

te ontdek, te droom en te groei.  

   Anele Horn 

Leesprojek: waar boeke tot lewe kom 

 

 

 

 

 

 

 

PROJEKTE 

 

Moederkerk by die   Woordfees: Die Môrestond het Goud in die Mond! 
7 Oktober: Natuurmeditasies 

saam met Jan  van Zyl 
 

* 5:00 Bergpad 
 Bring ’n koplig en ontmoet Jan in Park-

straat. Stap in stilte tot op ’n punt waar 

Jan deelnemers in meditasie sal begelei. 

Gratis. 

*8:00 Dylan Lewis Beeldetuin 
Jan van Zyl  maak die deure van wat  

die kunstenaar die “natuurkerk” noem, 

oop. Hy begelei ons in stilte en met medi-

tasie deur die  Natuurkatedraal. 

Kry kaartjies vir die Beeldetuin by 

Quicket. 

       Wanneer ‘n mens van Stellumthombo hoor, dink jy dalk 

dadelik aan kursusse, werkswinkels of papierwerk. Maar as jy vir ‘n 

wyle saam met ons op die pad gaan stap, besef jy gou: dit gaan 

eintlik alles oor mense. Die afgelope jaar was vir ons netwerk van 

VKO-opvoeders en skoolhoofde ‘n reis van uiterstes — van 

gesondsheidsuitdagings en finansiële druk, tot die pure opwinding 

van nuwe dinge in die klaskamer probeer. 

       Ons het eerste gefokus op die mens agter die titel. ’n Besoek 

aan die Rupert Museum en die maak van gebedskrale het vir ons 

hoofde ’n broodnodige kans gegee om net te herlaai. Opvoeders 

wat nog nooit in ’n galery was nie, het met nuwe selfvertroue 

uitgestap om daardie selfde kreatiwiteit by hul eie kleintjies te gaan 

kweek. 

       Die pad na amptelike registrasie is dikwels swaar en 

vol burokrasie, maar wanneer hoofde mekaar se hande 

vat en gereeld bymekaarkom, word die vrees sommer 

baie minder. Ons het ook met nuwe oë na kinders se 

gedrag leer kyk deur meer te leer oor die brein. So leer 

ons om te verstaan wat ’n kind probeer kommunikeer en 

hoe om verhoudings te bou, pleks van net te straf. Deur te 

wys dat mens met eenvoudige dinge soos kleure meng, ’n 

kind se nuuskierigheid kan prikkel, en deur speels met 

geletterdheid te werk, maak ons leer weer lekker. 

       Die werklikheid is dat ons juffrouens dikwels onder 

baie druk leef. Ouers wat nie skoolfonds kan betaal nie, 

beteken dat opvoeders soms nie betyds hul salaris kry 

nie. Voeg daarby gesondheidsprobleme en persoonlike verlies, en 

die las word swaar. Daarom het ons die derde kwartaal afgeskop 

met ‘n geestesgesondheid-werkswinkel. ‘n Kans om diep asem te 

skep, goeie gesprekke, te voer, praktiese stres-noodhulp  toe te pas 

en mekaar te ondersteun. Ons het ook deeglike kinderbeskermings-

opleiding gedoen en geleer hoe om beweging in die klas in te bou 

vir regulering. 

       Oor meer as ses jaar het ons geleer dat verhoudings tyd neem. 

Dit gebeur nie oornag nie, maar groei wanneer jy deur die goeie en 

die moeilike tye langs mekaar staan. As jy die volwassenes in ’n 

kind se wêreld ondersteun, verander jy uiteindelik die kind se hele 

lewe. Die grootste sukses van Stellumthombo is nie die aantal 

sertifikate wat ons uitdeel nie, maar die harte wat geraak word en 

die wete dat niemand in ons VKO-familie ooit alleen hoef te voel 

nie.     Arina Scheepers 

Wiskundeprojek: nuwe gesigte, 

dieselfde toewyding 

Dit gaan goed met Stellumthombo se Wiskundeprojek. Vier tutors 

bied weekliks — van Maandag- tot Donderdagmiddae — wiskun-

deklasse aan 95 graad 9- en 10-leerders van ses skole in en om 

Stellenbosch aan. Die bywoning is goed, en die leerders vind 

duidelik baat by die ekstra onderrig; die volgende klastoetse vind 

op 14 en 15 September plaas. 

       Die projek het onlangs twee belangrike oorgange beleef. Ronél 

Beukes het in Julie vir Stephanie Witten as projekkoördineerder 

opgevolg, en het sedertdien reeds vier van die deelnemende skole 

besoek om met wiskunde-onderwysers en skoolhoofde te skakel: 

Luckhoff Hoërskool, 

Kylemore Hoërskool, Ka-

yamandi High School en 

Makapula High School. 

Terselfdertyd het graad 10-

tutor Keagilewe Zungu ’n 

pos in Gauteng aanvaar en 

verlaat Stellenbosch aan die 

einde van Augustus — ’n 

groot verlies vir die span, 

maar sy klasse word met 

vertroue deur medetutor 

Marcus Aucamp oor-

geneem, sodat die leerders 

se vordering ononderbroke voortgaan. 

        Die Wiskundeprojek is besonder dankbaar vir die gemeente se 

voortdurende ondersteuning, onder andere deur gereelde skenkings 

van toebroodjies vir die leerders. Dié eenvoudige gebaar maak ‘n 

groot verskil: ‘n vol maag help die leerders fokus en deurdruk deur 

veeleisende middae se wiskunde ná ‘n volle skooldag. Baie dankie 

aan almal wat steeds deur gebed, tyd of ‘n toebroodjie hierby be-

trokke is. Ons is ook dankbaar teenoor die skoolhoofde en onder-

wysers by al ses skole wat die projek so gasvry akkommodeer. 

       Met nuwe leierskap aan die stuur en ‘n toegewyde span tutors 

wat mekaar ondersteun wanneer omstandighede verander, bly die 

Wiskundeprojek se fokus onveranderd: elke leerder help om met 

selfvertroue en beter syfervaardighede die eksamensaal in te stap. 

       Anele Horn 

Sambo se Reis na Sukses 

Sambo (skuilnaam) is sedert 2022 
deel van die 
Masandise-
program en 
is ‘n beson-
derse jong 
man met 
groot drome 
en nog 
groter deur-
settingsver-
moë. Hy het 
in Kaymandi 
grootgeword 
en was ’n 

sterstudent aan sy hoërskool, waar 
sy harde werk en toewyding reeds 
duidelik sigbaar was.  As eerste-
generasiestudent het hy uitdagings 
in die gesig gestaar wat baie jong-
mense sou afskrik, maar hy het 

telkens bewys dat hy bereid 
is om alles te gee om ’n 
beter toekoms vir homself en 
sy familie te bou. Met Ilse as 
sy mentor ontvang hy leiding 
en ondersteuning om sy 
potensiaal ten volle te kan 
ontwikkel. 
    Tans loop Sambo B.Com 
Bestuursrekeningkunde en 
werk hy terselfdertyd by 

Nando’s om te kan bydra tot die 
koste van sy studies. Masandise 
ondersteun hom met ’n voedsel-
toelaag, wat help om een van sy 
grootste uitdagings as student te 
verlig. Ten spyte van die druk van 
studies en werk, bly hy gefokus en 
vasberade om akademies suksesvol 
te wees. Hy ervaar tans ’n terug-
slag nadat sy skootrekenaar gesteel 
is, wat sy studies bemoeilik, maar 
selfs hierdie uitdaging het nie sy 
positiewe ingesteldheid gebreek 
nie. 
       Wat Sambo besonders maak, is 
sy geloof in sy eie vermoë om bo sy 
omstandighede uit te styg. Hy sien 
elke struikelblok as ’n geleentheid 
om sterker te word en elke sukses 
as ‘n tree nader aan sy doelwitte. 
Sy optimisme, werksetiek en 
vasberadenheid maak hom ‘n 
student met besondere potensiaal. 

Met die ondersteuning van Masan-
dise, die begeleiding van sy mentor 
en sy eie deursettingsvermoë, is 
daar geen twyfel dat Sambo op pad 
is om ’n suksesvolle loopbaan en 
betekenisvolle lewe vir homself te 
bou nie.  
      Die foto’s wys hoe hierdie jong 
seun ’n selfstandige jongman 

geword het.   

 Dankie, Gemeente!       

     I de K 

o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0o0

 

 

 

      SUKSESSTORIES? 

2022 

2026 

 vanraad te gee.Ek het gaan werwing doen by 

Makapula Sekondêr in Kayamandi. Een van 

die kandidate was Akhanya Hazel Booi, ‘n  

isiXhosa-sprekende dametjie met ’n Afri-

kaanse van. Sy is stil, beskeie en begeesterd 

om te gaan skoolhou. 

      I n  Januarie 2023 het Akhanya  uit-

stekende punte in Matriek behaal en sy is  as 

B.ED kandidaat, op die Rosebank-kampus 

van KSUT (die ou Rosebank Onderwyskol-

lege) aanvaarmet as haar spesialiteitsbelang-

stelling  grade drie tot sewe.  

       Akhanya was stil en beskeie, maar haar 

haar punte was van die begin af uitstekend. 

Toe sy in Kayamandi geproef het, kon ‘n 

mens sien die kinders is lief vir haar. In haar 

tweede jaar is sy na ’n ander koshuis geskuif 

en dit was vir haar ’n nuutjie dat haar nuwe 

kamermaat nie isi-Xhosaprekend was nie. 

Teen die einde van daardie jaar het sy besluit 

om self Afrikaans as ekstra vak te loop, want, 

het sy gesê: “I must be able to communicate 

with all the pupils in my classes.” 

       Tot haar groot teleurstelling sak sy toe 

Afrikaans in haar derde jaar, maar ek het haar 

getroos met “You know 42% more Afrikaans 

than when you started.” Ek het haar van Afri-

kaanse storieboeke voorsien, wat sy met be-

hulp van ’n woordeboek deurgewerk het. Ek 

het haar aangemoedig om dit hardop deur te 

lees, en om na  die Afrikaanse radio te luister. 

       “En het dit toe gewerk?” vra my lesers. 

Einde 2025 slaag Akhanya Hazel Booi Afri-

kaans met 62% en behaal haar B.Ed-graad  

met lof, met bo 80% in die meeste van haar 

vakke. Sy besluit  om Honneurs in Onderwy-

sadministrasie te loop, maar hoop om terself-

dertyd  ook skool te hou. Dis nou al Septem-

ber, maar sy kry nie ‘n pos nie.  Sy kom uit ‘n 

stabiele huis en haar ma het werk. Sy soek 

nou maar enige werkie, net om te kan oorleef. 

As iemand vir haar enige soort deeltydse werk 

het,  skakel haar asseblief by 0634076403.   

     JMC 

    Slaag B.Ed cum laude, maar Akhanya kry nie ‘n Onderwyspos nie 

        In November 2022 was daar sowat 

vier openinge vir nuwe kandidate vir 

Masandise Studiehulp. Masandise 

voorsien studente van kos- en ver-

voergeld, maar, nog meer belangrik, 

Pandi se Nag van 

Vlamme 
 Oornag hospitaal toe vir behandeling teen rookinasem-

ing (foto hiernaas) was Pandi Mojodola (skuilnaam) en haar 

agt huismaats se voorlandnadat hulle in die nag van 22 tot 23 

Augustus wakker geskrik het om hulle kamers in ligte laaie te 

vind. Hierdie verblyf was in ’n privaatlosieshuis knap buite die 

kampus van die Durbanse Universiteit van Teg-nologie  waar 

Pandi baie goed vaar in haar tweedejaarstudie vir B.Ed in Hoër 

Tegniese Onderwys. 

         Soos die foto hieronder toon, is daar niks van Pandi se 

kamer en dié van haar huismaats oor nie. Ook nie van hulle 

besittings nie. 

         Pandi is die student wat vir haar Masandise mentor gesê 

het dat al wat haar pa vir haar nagelaat het, is sy armoede. 

Masandise het haar in 2024 met liefde as voogling ontvang. 

Eers het sy voorbereidende onderrig in rekenaargebruik by 

Stellumthombo ontvang, en ’n klein toelagie het haar in staat 

gestel om aansoeke na universiteite landwyd te kan uitstuur. 

Sy is aanvaar om B.Ed. in Tegniese onderrig met Wiskunde en 

Ingenieursvakke op die Pietermaritzburg-kampus van die DUT te volg. Sy het in 

haar eerste jaar goed aangepas en die kursus en koshuislewe geniet. Van die begin af 

was haar punte goed. Sy kon in die tweede semester 2025 by ‘n Oos-Kaapse tegnie-

se skool gaan proef en selfs soms naweke huis toe gaan. Begin 2026 word sy in 

privaatlosies uitgeplaas, steeds met ’n NSFAS-beurs. Vanjaar het die proeftydperk 

vroeg in Junie begin en  dwarsdeur die wintervakansie voortgegaan.—’n Wiskunde-

winterskool vir matrieks. Pandi was in haar element. Die onderwys is haar ware 

roeping, en sy voel geïnspireer. Middel-Julie keer sy na PMB terug 

       Middel-Augustus werk sy hard vir die toetsreeks wat byna op hande is. In die 

nag van 22-23 Augustus laat een van haar huismaats ’n verwarmer oornag in haar 

kamer brand en gaan slaap toe. Haar kombers val in die nag van haar bed af en raak 

aan die brand. Teen die tyd dat iemand dit gewaar, is eers die een kamer en daarna 

die héle huis— vloer, mure, dak, alles van hout—”n vlammenagmerrie. Pandi ont-

snap met net haar selfoon en nagklere, met ’n kort baadjie bo-oor. 

       Dit is al wat sy oor het. Niemand anders het méér oor nie.  Die inwoners word 

oornag in die hospitaal vir rookinaseming behandel en seker ook dat hulle darem 

iewers oornag kan slaap. 

        Vroeg Sondagoggend lui haar Masandise-mentor se foon. Pandi vertel wat ge-

beur het en stuur verskeie kort videotjie”s van die vlamme-inferno. Die foto hier-

naas is ’n “stilfoto” uit die video wat Pandi van buite haar kamer geneem het. 

        Later daardie dag stuur sy nog ’n foto van die uitgebrande gebou: Binne hang 

daar een verskroeide handdoek teen die swartgerookte muur; verder is daar niks 

oor nie. ’n Video-stappie deur ’n lang gang sonder vloerplanke, net verkoolde 

balke onder die fotograaf se voete,  met die blou lug wat deur die afgebrande 

dankbalke wink, toon die omvang van die skade. 

      Tydelike slaapplek word vir die haweloses verskaf en binne ‘n dag vind die 

huisbaas vyf kamers (wat die nege stuks moet deel) in ’n gemeubileerde woon-

stelgeboutjie, nege van hulle in vyf kamers. Dis tydelik, maar dis iets. Later 

moet sy haar toetsreeks sonder haar bril aanpak 

        Pandi se Masandise-mentor het reeds daardie oggend R1000 elektronies vir 

haar oorgeplaas (later teruggeëis van die Skriba) waarmee sy haar darem kon 

klee  en die noodsaaklikste toiletware en kos kon koop. Later volg nog R500, 

asook geld vir  ’n sakrekenaartjie. Met haar maandelikse  Masandise-toelaag 

koop Pandi self ’n tekenbord en -instrumente. ’n Ander Masandise  mentor be-

stel ’n skootrekenaar  van ’n firma in Johannesburg, wat gou by haar afgelewer 

ons dit darem bekostig. Dankie, Gemeente!          

       Die mentor het daardie eerste Sondagoggend vir ds 

Irénée gebel en ook van Pandi se rampfoto”s vir hom 

geWhatsApp, en daardie Sondagaand doen hy ’n 

aankondiging in die Kruiskerk. En van daardie Maan-

dagoggend  af kom daar pakkies klere by Venita in die 

Khaya aan. Dankie, alle skenkers! Masandise kon 

sover al drie groot pakke geskikte studenteklere vir 

Pandi en haar maats aanstuur en hulle lewens begin 

nou normaliseer. 

      Hierdie onverwagte uitgawes kos by die R30 000 

bo ons normale begroting. Maar onse Here voorsien 

altyd . Masandise verander lewens! Dis ons roep-

DIE VLAMME VAN BUITE 

DEUR PANDI SE  

KAMERVENSTER GESIEN 

       Byna al om die ander Sondag tydens Kinderkerk gaan ons 

doelbewus liedjies uit die Liedboek (2001) leer, asook ander 

liedjies wat kinders en ouers sal help om tuis te voel in die 

klassieke erediens. Die meeste Vrydae omstreeks 17:00 is kinders 

en ouers welkom om saam te kom sing by Rowanstraat 34B, vir 

so 40 minute lank.  

  Die mooiste instrument 

       Die mooiste instrument is ‘n kind se stem en die mooiste 

klank is kinders wat mooi saamsing— ’n voorsmakie van die 

hemel? Daar is soveel geheimenisse 

in klank: ’n mooi klank kan soveel 

emosie opwek, kan soveel meer sê  

as net woorde … 

         In die eerste boek van C.S. 

Lewis, Chronicles of Narnia, skep 

Aslan die nuwe Narnia-wêreld met 

klank—dis so ’n mooi metafoor. Hoe 

het dit geklink toe God geskep het? 

Alles in die Skepping vibreer letter-

lik tot Sy eer. 

 Skatkis van liedere 

       Ons kerk het ‘n skatkis vol 

liedere, sommige met die mooiste 

verhale, gebore uit tye van 

vervolging en diep geloofs-

oortuiging; kinders moet dit leer 

waardeer, al is hul nog baie klein. Die klassieke kerkmusiek is ’n 

taal: die beste tyd om dit te leer is van geboorte tot 3 

jaar—onderskat geen kind nie!  Geen musiek (Bach 

tot Shostakovich) of taal (selfs Chinees) is vir hulle te 

swaar of moeilik nie. Bring hul na die klassieke 

erediens toe ...  hul gaan dinge hoor, sien en voel wat 

volwassenes nie eers weet bestaan nie. 

  Memorisering van skrif 

       Liedere is ‘n wonderlike manier om die Woord 

van God te memoriseer— dink maar aan al die liedere 

wat jy as kind geleer het. Jy kan steeds die woorde 

onthou, maar soms gaan dit sukkelend met Bybelverse 

wat sonder melodie geleer is. 

  Sing is ’n opdrag van God 

       Die woord “Prys” verskyn ongeveer 260 keer in 

die Bybel, “sing”  150 keer en “aanbid” (wat dikwels 

ook sang beteken) 180 keer. 

  Sing is goed vir ’n mens 

       Wanneer iemand sing of ‘n instrument bespeel, is 

die hele brein daarby betrokke. Wetenskaplikes 

verwys daarna as ’n “volledige breinoefening”. Dit 

verander die brein en bevorder breinfunksies soos memorisering, 

konsentrasie, emosionele uitdrukkingsvermoë – die voordele is 

oneindig. Al hoe meer mense besef die waarde hiervan in ’n KI -

oorheersende era. 

       Die mens skei ook dopamien af tydens sang wat die “goed-

voelhormoon” is. ‘n Mens kan jouself letterlik uit ’n slegte bui uit 

sing, dus deur God te prys, fokus jy jou gedagtes op Hom en Hy 

het jou so gemaak dat jy ook fisies beter gaan voel as jy sing en 

dat jy ook helderder kan dink. 

      Sing is die basis as van alle musiekmaak: 

       Musikante hoor musiek in hul kop, deur dit te 

sing en dan op hul instrument te speel. Luister 

doelbewus na musiek—nie as ’n agtergrondvuller 

nie. Moenie die heeltyd musiek by die huis speel 

terwyl jul eet of kuier nie—dan leer die kind om 

net die klank te ignoreer en af te skakel: so ’n kind 

sal eendag in ’n ruimte instap en nie eers waar-

neem dat daar nie stilte is nie, maar wel musiek, 

wat kuns is, en wat iets probeer kommunikeer. 

 Johanna wil dit maklik maak: 

      Ek wil graag al die Liedboek se kindervriende-

like liedjies laat opneem, en ouers sal dan toegang 

daartoe op hul fone hê, deur byvoorbeeld  YouTube 

of Spotify. Hulle kan saam met hul kinders sing op 

pad skool toe of saans om die etenstafel. Daarvoor 

het Moederkerk befondsing nodig – kontak my                  

                        asseblief  as jy dit wil ondersteun, by  

                sprankelsnare@gmail.com . 

 

     Generasies moet weer saamsing 

       Die jeug sing deesdae ‘n musiektaal wat hul 

grootouers nie ken nie—-dit bring geloofsverwydering 

tussen generasies en vorm soms ‘n kloof in verhoudings. 

Die jonger geslag moet  respek leer en waardering vir die 

ou liedere hê,. Ookmoet daar by hulle ’n belangstelling 

in hulle agtergrond en  geskiede-nis gekweek word.. 

 Skaf sommer vandag ’n Liedboek aan 

       Dis regtig ’n wonderlike versameling en 

kosbaar om saam as gesin of kleingroep daar-

uit te sing.    Johanna Roos 
B 

 

’n Nuwe musiekavontuur vir kinders    

Fonteintjies wat borrel! 

Die kleuterbediening by Moederkerk Stellenbosch beleef 

tans ’n wonderlike groeityd, en dit is iets om oor bly te wees! 

Twee lekker, gesellige klassies — een in die Hofmeyrsaal en ’n 

gekombineerde kleuter- en graad R-klas in die Kerkhuis — het die 

afgelope paar maande mooi gegroei. Party Sondae is daar tot 20 

voorskoolse kinders in elke klas! 

Wanneer jy by een van die klassies instap, voel jy sommer 

dadelik die vrolike en warm atmosfeer. Die kleintjies word met 

groot glimlagte verwelkom, en ouers is meer as welkom om saam 

te kom sit en die oggend saam met hul kinders te beleef. Dit maak 

dit vir baie jong gesinne net ‘n bietjie makliker om die eerste tree 

kerk toe te gee. 

In die klassies leer die kinders op ‘n lekker, speelse manier 

van bekende Bybelkarakters, van Noag en sy ark tot klein Dawid 

wat vir Goliat aangedurf het. Deur stories, speletjies en kleurvolle 

handwerk leer hulle meer van die Bybel en van God se liefde. En 

natuurlik is daar ook lekker baie sang! Die eenvoudige, vrolike 

liedjies word sommer vinnig deel van die kinders se week, en dik-

wels sing hulle dit later by die huis ook. 

So word die eerste saadjies van geloof reeds vroeg gesaai: 

deur speel, sing, stories en die warmte van mense wat regtig vir 

hulle omgee. 

Die groei in getalle is ’n baie bemoedigende teken dat jong 

gesinne hul pad na die kerk vind. Die span vrywilligers is baie 

dankbaar vir elke nuwe gesiggie en verwelkom elke kind met op 

earms. Meer kinders beteken natuurlik ook meer energie, gelag en 

lewe in die klassies! 

As jy self ’n kleuter het, of grootouers, familie of bure ken 

met voorskoolse kinders, vertel hulle gerus van hierdie twee lek-

ker plekke waar kleintjies elke Sondag welkom is om te speel, te 

sing en meer van Jesus se liefde te leer. 

       Anele Horn 

Kleuterbediening by Moederkerk Stellenbosch 

                      Die AkkerklubDie AkkerklubDie AkkerklubDie Akkerklub    
Hello Maats 

     Dinge verander oor 

tyd. Ons is nou in 2026. 

Die Moederkerk se Ge-

meenteblad kom al van 

ongeveer 2002 of 2003 

af.   Destyds was dit net 

ʼn swart-wit gedrukte 

blaadjie. Deesdae kan 

julle die blad op die 

internet lees, in volle 

kleur. Hierdie woord-

soekspeletjie dateer uit 

Oktober 2009. Die 

kinders wat dit met ʼn 

potlood of pen op die 

agterblad probeer invul 

het, is nou al groot, het 

moontlik self kinders. 

Om dit nou op ʼn  reke-

naarskerm te doen, is 

baie moeiliker.Kyk of 

jy dit kan regkry, of vra 

dat iemand dit vir jou 

uitdruk. 

     Dis nou minder as 

twee maande voor 

Kersfees! Dié storietjie 

help julle om solank 

daaraan te dink. Liewe 

Jesus is mos altyd by 

ons! 

Gemeenteblad se 

foto’s uit  2010: 

Links: 

’n Nuwe sort 

kerktoring 

Regs: 

Kinders kom 

uit die kerk op 

pad na 

Kategese 

     

  T! 

Groete, 

      Chippie 

